
痘診心法要訣 

痘形并證治門下-空殼無漿 

原文 

痘殼圓融漿不行，有虛有實要分明，根色淡白血虛弱，

紫緊由於血熱凝，千金內託同四物，因證施治莫遲停。 

「千金內託散」方見見點證治 

「加味四物湯」生地 酒洗 川芎、白芍 酒炒 當歸 酒

洗 連翹 去心 紫草茸 酒洗 水煎服。 

【方歌】：加味四物湯，當歸生地黃，川芎白芍藥，紫

茸連翹良。  

 

註釋 

痘至行漿時，頭面週身，外雖脹而內實無漿，名曰空殼。當別虛實治之；如

根色淡白者，此血虛不能化毒成漿也，宜千金內託散；根緊而紫者，此氣行血滯，

毒熱伏於血分，而不能成漿也，宜加味四物湯治之。 

 

 


